
PERLEMBAGAAN NEGARA BRUNEI DARUSSALAM
{Perintah dibuat di bawah Perkara 83(3})

PERINTAH PELESENAN EJEN DAN PEMEGANG AMANAH BERDAFTAR
{(PINDAAN), 2016

Pada menjalankan kuasa yang diberikan oleh Perkara 83(3) dari
Perlembagaan Negara Brunei Darussalam, maka Kebawah Duli Yang Maha Mulia
Paduka Seri Baginda Sultan dan Yang Di-Pertuan dengan ini membuat Perintah
yang berikut —

Gelaran

1. Perintah ini boleh digelar sebagai Perintah Pelesenan Ejen dan Pemegang
Amanah Berdaftar (Pindaan}, 2016.

Pindaan bab 2 dari S 54/2000

2. Bab 2 dari Perintah Pelesenan Ejen dan Pemegang Amanah Berdaftar, dalam
Perintah ini disebut sebagai Perintah utama, adalah dipinda dalam takrifan “valid
licence”, dengan memotong noktah dan menggantikannya dengan koma
bernoktah.
Pindaan bab 26

3. Bab 26 dari Perintah utama adalah dipinda dengan memasukkan sejurus
selepas perenggan (d) perenggan baru yang berikut —

“(da) dapatan Pihak Berkuasa menurut pemeriksaan di tapak yang
dijalankan di bawah bab 28A(4);”.

Pemasukan bab 28A baru

4. Perintah utama adalah dipinda dengan memasukkan sejurus selepas bab 28
bab baru yang berikut —

“Kuasa pemeriksaan

28A. (1) Pihak Berkuasa boleh dengan merahsiakannya, dari semasa
ke semasa menjalankan pemeriksaan di tapak ke atas pemegang lesen untuk
memudahkan pelaksanaan kewajipan-kewajipannya di bawah Perintah ini
atau sebarang undang-undang bertulis lain.

(2) Pemegang lesen itu hendaklah memberikan maklumat dan

kemudahan sebagaimana yang mungkin dikehendaki dengan munasabah
oleh Pihak Berkuasa untuk menjalankan pemeriksaan tersebut dan

kegagalan mematuhi permintaan Pihak Berkuasa adalah menjadi suatu
kesalahan yang boleh dihukum denda tidak melebihi $20,000.

(3) Bagi maksud pemeriksaan di bawah ceraian (1), pemegang lesen itu
hendaklah —

{a) memberikan Pihak Berkuasa akses kepada buku, dokumen,
komputer, program komputer termasuk perisian komputer (sama ada
dipasang dalam komputer atau pun selainnya} pemegang lesen itu
sebagaimana yang mungkin dikehendaki dengan munasabah oleh Pihak
Berkuasa untuk menjalankan pemeriksaan tersebut;

(b) mendapatkan orang yang memiliki buku, dokumen,
komputer, program komputer termasuk perisian komputer (sama ada
dipasang dalam komputer atau pun selainnya) pemegang lesen itu
sebagaimana yang mungkin dikehendaki dengan munasabah oleh Pihak
Berkuasa untuk menjalankan pemeriksaan tersebut, untuk memberikan
Pihak Berkuasa akses kepadanya;

{¢) memberikan maklumat (termasuk tetapi tidak terhad kepada
maklumat berhubung dengan identiti dan butir-butir akaun pengarah,
pemegang saham, pemilik dan mana-mana orang lain yang dianggap
perlu oleh Pihak Berkuasa) dan kemudahan sebagaimana yang mungkin
dikehendaki dengan munasabah oleh Pihak Berkuasa untuk
menjalankan pemeriksaan tersebut;

{d] mendapatkan orang yang memiliki maklumat (termasuk tetapi
tidak terhad kepada maklumat berhubung dengan identiti dan butir-
butir akaun pengarah, pemegang saham, pemilik dan mana-mana orang
lain yang dianggap perlu oleh Pihak Berkuasa) dan kemudahan
sebagaimana yang mungkin dikehendaki dengan munasabah oleh Pihak
Berkuasa untuk menjalankan pemeriksaan tersebut;

{e) membenarkan Pihak Berkuasa, tanpa bayaran, untuk
membuat salinan atau cabutan daripada mana-mana buku, dokumen,
komputer, program komputer, perisian komputer atau output komputer
tersebut.

{4) Pihak Berkuasa boleh, hasil daripada pemeriksaan yang dijalankan
itu, mengemukakan suatu laporan yang satu salinannya hendaklah diberikan
kepada pemegang lesen itu yang menggariskan dapatan Pihak Berkuasa dan
boleh mengeluarkan arahan kepada pemegang lesen yang berkenaan.

{5) Ceraian {2} berkuat kuasa walaupun terdapat sebarang kewajipan
untuk merahsiakannya atau sekatan lain tentang pendedahan maklumat
yang dikenakan kepada pemegang lesen atau mana-mana pegawainya, atau
apa-apa kehendak vyang dikenakan di bawah sebarang aturan

undang-undang, undang-undang bertulis, kontrak, apa-apa instrumen
amanah sebagaimana yang ditakriftkan di bawah Perintah Amanah
Antarabangsa, 2000 (S 55/2000) atau mana-mana aturan kelakuan
profesional.

{6} Tiada liabiliti sivil atau jenayah ditanggung oleh pemegang lesen
atau mana-mana pegawainya atau mana-mana orang yang disebut dalam
ceralan {2)(b) atau (dJ, berkaitan dengan apa-apa kewajipan atau sckatan
yang disebut dalam ceraian {5), kerana melakukan atau meninggalkan
daripada melakukan apa-apa perbuatan, jika perbuatan itu dilakukan atau
ditinggalkan daripada dilakukan dengan berhati-hati yang munasabah dan
dengan suci hati dan untuk tujuan mematuhi ceraian {2}.".

Pindaan bab 31
5. Bab 31 dari Perintah utama adalah dipinda —

fa) dengan memansuhkan ceraian {3) dan menggantikannya dengan ceraian
baru yang berikut —

“(3}) Tidak lebih awal daripada selepas menerima apa-apa pernyataan
yang dibuat bagi menjawab suatu notis yang disampaikan di bawah ceraian
(2) atau tamatnya tempoh yang dinyatakan dalam ceraian (2)/g/(iii}, jika
pernyataan tersebut tiada dibuat, Pihak Berkuasa hendaklah sama ada —

{a) menyampaikan suatu notis secara bertulis kepada pemegang
lesen yang menyatakan —

(i) bahawa lesen itu telah dibatalkan;
(ii) alasan lesen itu telah dibatalkan (tetapi tertakluk kepada
proviso yang sama berhubung dengan kerahsiaan dalam

ceraian {2}(ii); dan

(ili) sebutan kepada kuasa Pihak Berkuasa di bawah ceraian
(1} untuk membatalkan suatu lesen;

(b) menyampaikan suatu notis secara bertulis kepada pemegang
lesen bahawa dia tidak lagi bercadang untuk membatalkan lesen itu.”.

(b) dalam ceraian (5}, dengan memotong “unless appealed against, in which

case it shall not take effect until the date on which an appeal against the
revocation is determined or withdrawn”.

Penggantian bab 33

6. Bab 33 dari Perintah utama adalah dimansuhkan dan digantikan dengan bab
baru yang berikut —

“Rayuan

33. (1) Maka hendaklah ada hak untuk merayu kepada Menteri terhadap
apa-apa keputusan Pihak Berkuasa —

{a) yang menolak permohonan bagi suatu lesen pada menjalankan
kuasa-kuasanya di bawah bab 9;

(b] yang mengenakan, mengubah atau menambah apa-apa syarat
baru kepada suatu lesen, di bawah bab-bab 9, 12(1) atau 12(2);

c] yang memberikan arahan di bawah bab 26;
(d] yang menggantung suatu lesen di bawah bab 30;
fe] yang membatalkan suatu lesen di bawah Eab 31.
(2) Suatu rayuan di bawah ceraian (1) hendaklah dikemukakan —

{a] atas kehendak mana-mana orang yang tidak puas hati dengan
keputusan itu; dan

(b} atas alasan bahawa keputusan Pihak Berkuasa itu adalah tidak
munasabah dalam segala hal keadaan. '

(3) Suatu rayuan mestilah dibuat dalam masa satu bulan dari tarikh
menerima notis secara bertulis mengenai keputusan itu yang terhadapnya
rayuan itu dibuat.

{4) Atas suatu rayuan di bawah bab ini, Menteri boleh mengesahkan,
menterbalikkan, mengubah atau mengubah suai keputusan Pihak Berkuasa
atau boleh mengarahkan Pihak Berkuasa untuk mengambil apa-apa tindakan
yang di bawah Perintah ini Pihak Berkuasa mempunyai kuasa untuk
mengambilnya.

{5) Suatu rayuan di bawah bab ini tidak boleh berkuat kuasa sebagai
penggantungan keputusan Pihak Berkuasa yang dirayu itu.

{6) Keputusan Menteri adalah muktamad.”.

Pindaan bab 35

7. Bab 35 dari Perintah utama adalah dipinda, dalam ccraian {1), dcngan
memasukkan “28A," sejurus sebelum “34" dalam baris pertama.

Pindaan bab 36

8. Bab 36 dari Perintah utama adalah dipinda, dalam ceraian (1){b/, dengan
memasukkan “under 28A” sejurus selepas “Authority” dalam baris ketiga.

Diperbuat pada hari ini 28 haribulan Syawal, Tahun Hijrah 1437 bersamaan
dengan 2 haribulan Ogos, 2016 di Istana Nurul Iman Beta, Bandar Seri Begawan,
Negara Brunei Darussalam.

KEBAWAH DULI YANG MAHA MULIA
PADUKA SERI BAGINDA SULTAN DAN YANG DI-PERTUAN
NEGARA BRUNEI DARUSSALAM

